[image: image1.png]


Mentamálaráðið Fólkaskúladeildin 
INNANHÝSIS


Mentamálaráðið – INNANHÝSIS


Dagur: 02. september 2002


Skrátal: 34100/55-2


Máltal: 010569/39

Hoyring í sambandi við ”Tilmæli um Sernámsfrøði“
 
Fundarstaður/dagur: Sernámsdepilin 12. mars 2002

 

Luttakarar: Starvsfólkið í Sernámsdeplinum

                  Olaus Jespersen, Poul Nolsøe og Janus Jensen fyri Mentamálastýrinum.


 

Hans E. Dahl beyð vælkomin. Arnold  var valdur orðstýrari.

 

OJ: Vit eru komnir at lurta eftir tykkara hugsan um tilmælið. Landsstýrismaðurin vil hava meira at vita um hugsanina hjá ymisku pørtunum í málinum, tí verður skipað fyri fleiri hoyringarfundum í næstum, áðrenn meira veður gjørt við málið.

 

HED: Um eg var lærari í Sernámsdeplinum og hevði arbeitt so leingi sum fleiri av tykkum, so hevði eg verið spentur at fingið at vita, hvar lærararnir eru í hesum samanhanginum.

 

Arnold: Setanarviðurskiftini eru ótrygg.

 

Jákup E. Gullbein: Starvsfólkaviðurskiftini eru ógvuliga fløkt. Her eru minst 5 ymiskar setanir. Mentamálastýrið eigur at fáa skil á hesum. Lønin hjá mær er føroysk. Eg var limur í P76 til 1990. Hvussu er við eftirlønini? Vit hava ongantíð fingið boð um, at vit eru komin í ein nýggjan pensiónskassa.

 

OJ: Allir lærararnir í Sernámsdeplinum fingu tilboð um at gerast føroyskir tænastumenn í 1992. 19 tóku av hesum tilboði. Hesir eru sostatt føroyskir tænastumenn. Spurningurin er, hvørt tað er neyðugt við nýggjum setanarskrivi.

 

PN: Eg havi verið á einum fundi, har setanarviðurskiftini hjá tykkum eru viðgjørd. Tað er neyðugt at fara inn í hvørt einstakt mál og viðgera tað.

 

Óluva Skaale: Eru hesi fólkini pensiónsleys?

 

OJ: Nei, avtala er gjørd um hetta.

 

JEG: Vit mugu fáa upplýsingar um okkara pensiónsviðurskifti.

 

Malan Justinussen: Tá Sernámsdepilin var settur á stovn í 1997, lovaði táverandi landsstýrismaður, at setanarviðurskiftini hjá okkum skuldu vera komin upp á pláss 1. aug. 1998. Hetta er ikki avgreitt enn.

 

OJ: Hetta ætla vit at greiða sum skjótast.

 

Magnus Hansen: Vit sleppa ikki longur við hesum málinum, fyrrenn setanarviðurskiftini eru komin uppá pláss. Her eru nógvir spurningar. Er hetta ein skúli? Hvussu gamlir skulu næmingarnir vera? Vit vilja hava hetta greitt fyrst, síðan kunnu vit fara víðari.

 

HED: Tað ber ikki til at leypa setanarviðurskiftini um.

 

PN: tað sær út sum um setanarviðurskiftini hava stóran týdning. Einasti møguleiki er at seta ein arbeiðsbólk at taka sær av hesum beinanvegin. Um hetta er tað, sum skal til, so ber tað væl til. Er skúlin ein skúli ella ikki? Eg haldi fast við, at hetta er ein almennur skúli, men reglurnar um hann eru vánaligar.

 

Marjun Nielsen: Álitið er ógvuliga dýrt, og ti er vandi fyri, at einki hendir. Arbeiðsbólkurin hevur ikki havt innlit í viðurskiftini her. Bíðitíðin eftir sálarfrøðingi er 10 mdr. Vit klára ikki at nøkta tørvin. Lat okkum fáa eitt sindur av tí beinanvegin.

 

MH: Vit sleppa ikki longur, fyrrenn setanarviðurskiftini eru í lagi. Summir undirvísa 21 t/v, aðrir 27. Hetta er ein fløkja. Talilærarar eru ójvant løntir. Bert 1,5 talilærarastarv normerað. Upprunaliga vóru bara lærarar og pedagogar, nú eru fleiri yrkisbólkar, tí er misnøgd.

 

Sólmundur: Eingin lógarfestur skúli. Skúlin má vera viðurkendur sum specialskúli við egnari játtan. Fleiri av lærarunum eru gamlir og fara frá skjótt..

 

PN: Setanarviðurskiftini kunnu ornast skjótt.

 

JEG: Her eru ymiskar lærarasetanir og ymiskar pedagogsetanir. Skil má fáast á hetta. Lærarafelagið yvirtók allar limirnar hjá S81 við teirri treyt, at bert lærarar skuldu setast frameftir. Trupult at reka skúlan við hesum.

 

Jórun Ellefsen: Eg eri lærari á smábarnadeildini. Her er stórur tørvur á fólki, tí økið veksur skjótt. Hvat er ætlanin at gera við hetta?

 

OJ: Tey, sum komu frá S81, komu við nøkrum treytum t.d. 24 t/v. Hetta krevur S81. Hvat siga fakfólk um hetta?

 

PN: Tá eg byrjaði sum talilærari í 1980 blomstraði Skúlin á Trøðni. Við integratiónini í fólkaskúlan eru teir veiku næmingarnir har vorðnir fleiri, og færri eru í Sernámsdeplinum, sum hevur fingið fleiri aðrar aktivitetir enn undirvísing. Hetta er komið við tíðini. Hvat við centralskúlum?

 

HED: Mær dámar ikki álitið. Arbeiðsbólkurin hevur ikki havt innlit í viðurskiftini. Hugburðurin hjá teimum er fyrst at seta eina diagnosu á barnið og síðan viðgera. Fólkini, sum skulu arbeiða her, skulu vera lærarar og pedagogar. Smb. álitinum skulu bert teir vánaligastu næmingarnir vera í Traðarskúlanum.

 

MN: Virksemi smb. álitið er ov sundurspjatt. Tað ber ikki til at fáa fakfólk til øll økini. Hetta fer eisini at darva fakliga samskiftinum millum. fakfólkini. Ok við deplum, har til ber at hava fakligt samskifti. Tað kann vera trupult at vera ov nær brúkarunum. Serstovur ok. Einki tikið við um taliøkið. Høvuðstrupulleikin er vantandi játtan.

 

Sólmundur: Vit eru undirvísarar, ikki ráðgevar.

 

Birgit (fysioterapeutur): Eg havi einki setanarskriv. Eri ongastaðni nevnd. Um skúlin skal vera ein viðgerðarstovnur, so skulu fleiri pengar til. Eg vil hava eitt setanarskriv.

 

Annika Højgaard: Her er bara talan um børn frá 0-18 ár.Hvat við hinum? T.d. afasisjúklingum? Eindirnar eru ov spesialiseraðar. Kring landið er eitt netverk av serlærarum. Hesi kundi hjálpt til við eygleiðing.

Marna M. Jensen (sjónráðgevi): Eg eri í einum hálvum starvi sum sjónráðgevi. Havi enn ikki fingið nakað setanarskriv. Taki undir við álitinum. Eg vil helst arbeiða saman við einum pedagogi(um). Haldi at hálvt starv sum sjónráðgevi er nokk.

 

Anna Sofía: Vit vilja undirvísa, hava ein skúla við einum stjóra. Tað skal vera tiltalandi at arbeiða her.

 

PN: Sum eg skilji støðuna hjá tykkum, so vilja tit helst bert undirvísa. Eingin ráðgeving. Bert tey vánaligastu børnini skulu koma her at verða undirvíst. Skúlaleiðarin skal hava ábyrgdina av næmingunum. Er hetta rætt skilt?

 

Anna S: Sjálvt um tað er ein skúli, so kann man tó samstarva.

 

Malan J: Lønin er ikki motiverandi. Tað er ikki rætt, at fólk fáa ymiska løn fyri sama arbeiðið. Nógv av tí, sum skal vera í greiningarmiðstøðini, gera vit nú, og hetta fara vit at halda áfram við, men setanarviðurskiftini mugu fáast uppá pláss.

 

MH: Tað ber illa til at vera ráðgevi uttan at undirvísa. Setanarviðurskiftini mugu fáast í rættlag.

 

Jórun: Vt mugu gera góðar umstøður til smábørn

 

MN: Hjá okkum sálarfrøðingum er bert ein partur av arbeiðinum í skúlaregi. Restina av tíðini arbeiða vit fyri Almannastovuna. Stórur tørvur á sálarfrøðingum.

 

Birgit: Vit mangla starvsfólk á smábarnadeildini. Vit arbeiða tvørfakliga. Børn koma til undirvísing, men her er nógv at gera, áðrenn barnið kann undirvísast. Vit arbeiða eisini við hjálpitólunum

 

JEG: Mær dámar væl at undirvísa, um hetta skal broytast, so mugu vit fáa eitt tilboð.

 

Óluva S: Karmarnir kring Traðarskúlan ikki í lagi í løtuni. Næmingarnir skifta, nú eru t.d. nógvir autistar, og tað er skúlin ikki útstýrdur til. Serstovur ok, men hetta er ikki nóg mikið.

 

OJ. Um nú landsstýrismaðurin sigur, at hetta skal setast í verk, hvat siga tit so?

 

Óluva: Øll sum eru í skúlanum vilja hava ein skúla við einum leiðara.

 

MH:  Her manglar fígging, í álitinum er tó okkurt gott, broytingar skulu til, 7. november var hoyringarfundur, tá søgdu vit okkara hugsan um hetta..

 

HED: Tað má vera ein skipan, har fakfólk samstarva og læra av erfaringum hjá hvørjum øðrum. Neyðugt at formalisera skúlan, hetta eigur tó ikki at forða fyri sernámsfrøðini. Serráðgevar, heilsusystrar og kommunulæknar mugu samstarva. Serstovur ok, um játtan fæst til hetta. Greiningarmiðstøð kann mannast við teimum fólkunum, sum eru í Sernámsdeplinum + fólki frá Landssjúkrahúsinum. Her má størri játtan til. 

 

Arnold. Vit skulu fullføra tað, sum byrjaði í 80´unum.

 

HED: Skil má eisini fáast á afasiundirvísingina.

